
Fidoyilik – 
Vatanga xizmat demak!

https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

2023-yil 28-yanvar, shanba, 
11 (23.732)-son

BU YILGI SOLIQ 

TO‘LOVLARIDA

NIMALAR O‘ZGARDI?

30-yanvar – O‘zbekiston Respublikasi birinchi Prezidenti Islom Karimov tavallud topgan kun

Qo‘shilgan qiymat solig‘i bo‘yicha soliq 
to‘lovchilarning toifasi, soliqni hisoblab 
chiqarish va to‘lash tartibi, shuningdek, 
soliq hisobotini taqdim etish muddatlari 
o‘zgarmadi. 

2023-yil 1-yanvardan QQS stavka-
si 15 foizdan 12 foizgacha pasaytirildi. 
Qoplanadigan (qaytariladigan) qo‘shilgan 
qiymat solig‘i summasining asosliligi 
yuzasidan kameral soliq tekshiruvini 
o‘tkazish muddati 60 kundan 30 kunga-
cha qisqartirildi. 

2023-yilning 1-iyulidan O‘zbekis-
ton Res publikasi Milliy gvardiyasining 

qo‘riqlash bo‘linmalari xizmatlari bo‘yicha 
taqdim etilgan imtiyozlar bekor qilinadi. 

Yirik soliq to‘lovchilar bo‘yicha hudud-
lararo davlat soliq inspeksiyasida hisobda 
turadigan soliq to‘lovchilarga tovarlarni 
import qilishda qo‘shilgan qiymat solig‘i 
to‘lovi hisobiga budjetdan qoplanishi lozim 
bo‘lgan qo‘shilgan qiymat solig‘i summa-
larini o‘zaro hisobga olish huquqi berildi. 
Qo‘shilgan qiymat solig‘ini o‘zaro hisobga 
olish soliq va bojxona organlari tomonidan 
avtomatik rejimda amalga oshiriladi.

Viloyat hokimi E.Turdimov ishtirokida 
o‘tkazilgan muhokamalarda tuman hokimi-
ning har bir o‘rinbosari o‘z yo‘nalishi bo‘yicha 
ana shunday loyihalarni taqdimot qildi.

- Bir qarashda yangilik qilishga, hududda 
o‘zgarish bo‘lishiga harakat bordek ko‘rina-
di, - dedi viloyat hokimi. - Lekin har bir hokim 
o‘rinbosari joriy yilga mo‘ljallangan rejalarini 
tanqidiy ko‘rib chiqishi shart. Negaki, yangi 
loyiha qancha ko‘p bo‘lsa, shuncha ko‘p yangi 
ish o‘rni bo‘ladi. Tabiiyki, aholining real daro-
madi oshadi, bu orqali chakana savdo, xizmat 
ko‘rsatish, umuman pul aylanmasi ko‘payadi.

Bu pirovardida tuman mahalliy budjeti-
ga tushum miqdori ortishiga xizmat qiladi. 
Budjetda mablag‘ bo‘lsa, yo‘l quriladi, ijtimoiy 
muassasalarda sharoit yaxshilanadi. Ana 
shunda xalq davlatdan, qolaversa, sizu bizdan 
rozi bo‘ladi.

Taqdimot va muhokamalar davomida 
har bir mutasaddiga o‘z yo‘nalishi bo‘yicha 
aniq tavsiya va topshiriqlar berildi. Aholi 
bilan doimiy muloqot tizimini yo‘lga qo‘yish, 
yangi loyihalarni topib, tashabbuskorlarni 
qo‘llab-quvvatlashni takomillashtirish yuzasi-
dan fikrlar bildirildi.

Shu kuni viloyat hokimi tuman elektr 
tarmoqlari korxonasida ham bo‘ldi. Korxona 
faoliyati, jumladan, navbatchi dispetcherlik 
xizmati, murojaatlarni ko‘rish hamda ko‘taril-
gan muammolarni tezkor hal qilish, ta’mirlash 
brigadalarining ishi bilan tanishdi.

Kunning ikkinchi yarmida viloyat hokimi 
Kattaqo‘rg‘on shahrini ijtimoiy-iqtisodiy 
rivojlantirish loyihalari bilan tanishdi. O‘tkazil-
gan muhokamalar davomida har bir yo‘nalish 
bo‘yicha rejalarni bugungi kun talablariga 
moslashtirish zarurligi aytildi.

Elektr energiyasi, tabiiy 
gaz va boshqa resurslar 
hisobsiz emas, hammasi 
o‘lchovli. Aholi iste’mo-
li uchun yoki korxona va 
tashkilotlar, ishlab chiqarish 
korxonalari ehtiyoji hisobga 
olinadi. Shunga yarasha 
oldin dan to‘lov amalga oshi-
rilishi, talab va taklif aniqla-
nishi kerak.

Afsuski, hali-hanuz ayrim 
mansabdor shaxslar zamon 
talabini, qonun-qoidani 
tan olgisi kelmayapti yoki 
shaxsiy manfaatini umum 
manfaatidan ustun qo‘ymoq-
da. Shuning uchun ham joy-
larda aholi va hatto korxona 
va tashkilotlar, tadbirkorlar 
tomonidan energiya re-
surslaridan o‘zboshimchalik 
bilan, noqonuniy foydala-
nish holatlari kuzatilmoqda. 
Eng yomoni bunday holatga 
ta’minotchilar ko‘z yummoq-
da. Bunday holat Bulung‘ur 
tumanida qayd etildi. 

Vazirlar Mahkamasining 
2018-yil 12-yanvarda qabul 
qilingan 22-sonli qarori 
70-bandida iste’molchilarga 
elektr energiyasi yetkazib 
berish 100 foiz olinadigan 
haq to‘lash asosida amal-
ga oshirilishi, oldindan 
haq to‘lanmagan hollarda 
iste’molchilar elektr tarmoq-
laridan to‘liq uzilishi belgi-
langan. Ammo Bulung‘ur 
tumani elektr tarmoqlari 
korxonasi mansabdor shaxs-
lari tomonidan “Yevro Sam 
invest” MCHJning 4 milliard 
so‘m va “Bulung‘ur gaz 
servis” MCHJning 3 milliard 
256,5 million so‘m, “Me-
tin tekstil” MCHJning 761 
million so‘m, “Xamra Begim 
Mirali KNX bog‘i” fermer 
xo‘jaligining 199,1 million 
so‘m, “Mingmurod Dilmu-

rod” MCHJ ning 1 milliard 
653 million so‘m, “Maftu-
na Murodjon Fayz” oilaviy 
korxonasining 58,6 million 
so‘m, “G‘o‘bdin nihollari” 
MChJning 214,5 million 
so‘m, “Bulung‘ur meva-sab-
zavot” MChJning 69 million 
so‘m, “Qodir ota” fermer 
xo‘jaligining 56,6 million 
so‘m, “Aziya kons trakt buil-
ding” MCHJning 53,4 million 
so‘m, “Shertoy Yelegant 
stil” MCHJning 45,1 mil-
lion so‘m, “Intensiv bog‘lar 
IRASH” fermer xo‘jaligining 
42 million so‘m qarzdorligi 
mavjud bo‘lsa-da, ushbu 
iste’molchilarni tarmoqdan 
uzish choralarini ko‘rmagan. 
Buning oqibatida davlat va 
jamoat manfaatlariga jami 
10 milliard 608 million 700 
ming so‘m miqdorda zarar 
yetkazilgan.

Shuningdek, o‘tkazil-
gan tekshirishlarda elektr 
tarmog‘iga o‘zboshimchalik 
bilan ulanib, hisobga olish 
asboblari plombalariga 
qasddan shikast yetkazishi 
oqibatida davlat va jamiyat 
manfaatlariga “Metin tekstil” 
MChJ tomonidan 454,4 
million so‘m, "Mo‘g‘ol Chor-
bog‘ dalasi" fermer xo‘jaligi 
1 millaird 543 million so‘m, 
“Xamra Begim Mirali KNX 
bog‘i” fermer xo‘jaligi 199,1 
million so‘m va “Mingmurod 
Dilmurod” MChJlar tomoni-
dan 1 milliard 621,9 million 
so‘m zarar yetkazilgani 
aniqlangan. 

Mazkur holatlar yuzasi-
dan mansabdor shaxslarga 
nisbatan O‘zbekiston Res-
publikasi Jinoyat kodeksi-
ning tegishli moddalari bilan 
jinoyat ishi qo‘zg‘atilib, 
hozirda tergov harakatlari 
olib borilmoqda.

Rossiya poytaxtida Moskva davlat universiteti 
tashkil etilganligining 268 yilligi munosabati 
bilan tadbir bo‘lib o‘tdi.

Tantanali marosimda MDU rektori, akademik 
Viktor Sadovnichiy Samarqand davlat universi-
teti rektori, O‘zbekiston Respublikasi fan 
arbobi Rustam Xolmurodovga Moskva 
davlat universiteti faxriy professori un-
voni, diplom va medalini topshirdi.

Hududni ijtimoiy-
iqtisodiy rivojlantirish
bugungi kun talablariga javob beradimi?

Energiya resurslaridan maqsadli va te-
jab-tergab foydalanishning qanchalik ahami-
yatli ekanligini barchamiz yaxshi bilsak-da, 
yanvar oyida kuzatilgan anomal sovuq kun-
larida buni yana ham teranroq angladik. 

Mansabdor shaxslarga 
jinoyat ishi ochildi

Rustam Xolmurodov Moskva davlat 
universiteti faxriy professori bo‘ldi

2023-yilgi soliq stavkalariga birmuncha o‘zgarishlar kiritildi. Jum-
ladan, foyda solig‘i (15 foiz, alohida toifalar uchun – 20 foiz), 
jismoniy shaxslardan olinadigan daromad solig‘i (12 foiz), yuri-
dik shaxslarning mol-mulkiga solinadigan soliq (1,5 foiz), qish-
loq xo‘jaligiga mo‘ljallangan yerlar uchun yer solig‘i (0,95 foiz), 
ijtimoiy soliq (budjet tashkilotlari – 25 foiz, qolganlar – 12 foiz) 
bo‘yicha stavkalar saqlab qolindi. 

(Davomi 2-sahifada) »»(Davomi 3-sahifada) »»

Prezidentimizning joriy yil 20-yan-
vardagi "Ichki ishlar organlarini 
xalqchil professional tuzilmaga aylan-
tirish va aholi bilan yanada yaqin 
hamkorlikda ishlashga yo‘naltirish 
bo‘yicha qo‘shimcha chora-tadbirlar 
to‘g‘risida"gi qarori mamlakatimiz-
da tinchlik-osoyishtalikni ta’minlash, 
fuqarolarning huquqlari, erkinliklari 
va qonuniy manfaatlarini ishonchli 
himoya qilish, eng asosiysi, bugungi 
islohotlar bosh maqsadi bo‘lgan — in-
son qadrini qaror toptirish masalasiga 
ustuvor ahamiyat qaratilayotganining 
yana bir amaliy tasdig‘i bo‘ldi.

Sohadagi islohotlar 
yangi bosqichga chiqadi
Ichki ishlar organlari aholining ishonchli 
himoyachisi sifatida xalqchil professional 
tuzilmaga aylantiriladi

Aslida, ushbu hujjat ichki ishlar organ-
larida kadrlar sohasida olib borilayotgan 
islohotlarning mantiqiy davomi bo‘ldi. 
Chunki, qaror bilan tasdiqlangan "Ichki 
ishlar organlarining kasbiy madaniyati va 
xizmat intizomi kodeksi"ni qabul qilish 
tashabbusi bundan bir yil oldin davlatimiz 
rahbari tomonidan ilgari surilgan edi.

Umuman, davlatimiz rahbari imzola-
gan hujjat shaxsiy tarkib o‘rtasida na-
faqat "temir intizomni" ta’minlash, balki 
sohadagi islohotlarni yangi bosqichga 
olib chiqish uchun zamin yaratadi.

Zotan, qaror bilan ichki ishlar organ-
lari xizmatiga nomzodlarni qabul qilish, 
kadrlarni tayyorlash, ularni o‘qitish, qayta 
tayyorlash va malakasini oshirish, ta’lim 

sifatini ko‘tarish, ilmiy hamda psixologik 
faoliyatni rivojlantirish, jangovar va jis-
moniy tayyorgarlik darajasini yuksaltirish 
hamda xizmat o‘tash masalalarida va 
albatta, sohani raqamlashtirish bo‘yicha 
keng ko‘lamli vazifalar belgilandi.

YANGICHA ISH YURITISHGA 
YARATILGAN ASOS
Shu paytga qadar faoliyatimizda 

faqat "Ichki ishlar organlarining intizom 
ustavi"ga amal qilib kelingan. Davlatimiz 
rahbari imzolagan hujjat bilan esa "Ichki 
ishlar organlarining kasbiy madaniyati va 
xizmat intizomi kodeksi" qabul qilindi.

Nurobod tumanida aholi tadbirkorligi uchun o‘tgan yili 800 million 
so‘m ajratilgan bo‘lsa, joriy yilda bu raqam 2 milliard so‘m bo‘lishi 
rejalashtirilmoqda. “Temir daftar”da ro‘yxatga olingan 100 ta xonadon-
ga quyosh panellari o‘rnatiladi. 16 ta davlat-xususiy sheriklik shartlari 
asosidagi ijtimoiy va xizmat ko‘rsatish loyihalari tashkil etiladi.

Abdulla HOJA,
AQShda joylashgan Turkiston-Amerika Assotsiatsiyasi prezidenti:

- Men O‘zbekiston Respublikasi birinchi Prezidenti Islom Karimov bilan AQShda bir necha marta 
ko‘rishish va u kishining suhbatini olish sharafiga muyassar bo‘lganimdan bag‘oyat xursandman. 
Xususan, diyorimiz rahbari Birlashgan Millatlar Tashkilotining sessiyasida ishtirok etayotgan 
chog‘ida BMT binosi oldida bir qancha vatandoshlar u kishi bilan ko‘rishish va suhbatlashishni 
intizorlik bilan kutib turishar edi. Rasmiy tadbir yakunidan so‘ng Islom Karimov o‘z mashinasini 
ko‘chada ataylab to‘xtatdi, undan tushib, o‘zbekistonliklarni qutladi va ular bilan samimiy suhbat 
qurdi. Bu esa biz uchun juda katta tarixiy voqea bo‘ldi.

Birinchi Prezidentimizning savobli amallari juda ham ko‘pdir. Ular orasida eng ulug‘i – O‘zbekis-
ton mustaqilligini e’lon qilish, uni mustahkamlash bo‘ldi.

Zokirjon ALMATOV, 
O‘zbekiston Respublikasi sobiq Ichki ishlar vaziri (1991-2005 yillar), 
general-polkovnik:

- Islom Abdug‘aniyevich haqida juda ham ko‘p yozilgan va umid qilamanki, hali juda ham ko‘p 
yoziladi. Uning har bir kuni erta bilan mendan telefon orqali axborot olish bilan boshlanar edi. Har 
kungi axboroti mendan operativ vaziyatda mamlakatdagi tinchlik osoyishtalikka, shu bilan birgalik-
da, sodir etilgan jinoyatlarga ham katta ahamiyat berar edilar.

U kishining har bir so‘zi kechagidek esimda: “Zokirjon bilib qo‘y, mamlakatda tinchlik-osoyishta-
likni o‘rnatmasdan turib, ko‘zlagan maqsadlarga erishib bo‘lmaydi. Mening va huquqni muhofaza 
qiluvchi idoralarning asosiy vazifasi ana shu mamlakatda tinchlik, osoyishtalikni o‘rnatish”.

Dog‘

BU YILGI SOLIQ 

(Davomi. Boshlanishi 1-sahifada).

Aksiz solig‘i bo‘yicha soliq 
to‘lovchilarning toifasi, soliq hisobotini 
taqdim etish va soliqni to‘lash muddatlari 
o‘zgarmadi. 

2023-yilning 1-fevralidan neft 
mahsulotlari hamda ishlab chiqaril-
adigan alkogol va tamaki mahsulotlari 
bo‘yicha aksiz solig‘i stavkalari 10 foizga 
indeksatsiya qilinmoqda. 2023-yilning 
1-yanvaridan al kogol mahsulotini (kuchsiz 
alkogolli ichimliklar bundan mustasno) 
ishlab chiqarishda aksiz solig‘i aksiz to‘la-
nadigan mahsulot tarkibidagi etil spirtining 
ulushidan kelib chiqqan holda hisoblab 
chiqariladi. 

2023-yilning 1-yanvaridan oziq-ovqat 
xomashyosidan rektifikatsiyalangan etil spirti, 
efiraldegidli fraksiyadan texnik rektifikatsi-
yalangan etil spirti va asosiy fraksiyadan etil 
spirtiga aksiz solig‘i stavkasi 5 baravarga 
oshiriladi va 1 litr uchun 7450 so‘mni tashkil 
etadi. Shuningdek, joriy yildan alkogol va ta-
maki mahsulotlarini import qilishda aksiz solig‘i 
stavkalari 5 foizga pasaytirilmoqda.

Foyda solig‘i bo‘yicha ham soliq 
to‘lovchilarning toifasi, soliq stavkalari, soliqni 
hisoblab chiqarish va to‘lash tartibi o‘zgarmadi. 

2022-yil 1-noyabrdan tovarlar (xizmatlar)ni 
eksportga realizatsiya qilishdan olingan foydaga, 
eksportdan olingan daromadning jami daro-
maddagi ulushidan qat’i nazar, 0 foiz miqdorida-
gi soliq stavkasi bo‘yicha soliq solinishi lozim. 
Bunda 2023-yil 1-yanvardan doimiy muassasalar 
orqali respublikamizda faoliyatni amalga oshiruv-
chi norezidentlarga xizmatlar ko‘rsatishdan olingan 
foyda bo‘yicha 0 foiz miqdoridagi 
soliq stavkasi qo‘llanilmaydi. 

Shuningdek, 2022-yilning 1-sen-
tabridan keyin birinchi marta foyda 
solig‘ini to‘lashga o‘tgan aylanmadan 
olinadigan soliq to‘lovchilarga soliq 
to‘lovchi soliq to‘lashga o‘tgan yildan 
keyingi bitta soliq davri davomida, 
basharti pasaytirilgan soliq stavka-
si qo‘llanadigan soliq davrida soliq 
to‘lovchining jami daromadi 10 milliard 
so‘mdan oshmagan bo‘lsa, soliq to‘lovchi-
lar uchun foyda solig‘i stavkasini 50 foizga 
pasaytirish huquqi beriladi. Bunda mazkur 
soliq to‘lovchilar soliq bazasini sodda-
lashtirilgan tartibda jami daromadning 25 
foizi miqdorida belgilashga haqli.

Misol uchun, 2022-yilning 1-oktabrida 
(ya’ni 2022-yilning 1-sentabridan keyin) 
foyda solig‘ini to‘lashga o‘tgan soliq to‘lovchi, 
basharti 2023-yilda uning jami daromadi 10 
milliard so‘mdan oshmagan taqdirda, 2023-yil 
(1-yil) davomida foyda solig‘ini 7,5 foiz stavkasi 
bo‘yicha to‘lashga haqli bo‘ladi. 2022-yilning 
1-sentabridan keyin joriy soliq davrida jami daro-
madi birinchi marta 10 milliard so‘mdan oshgan 
soliq to‘lovchilarga basharti pasaytirilgan soliq 
stavkasi qo‘llanadigan soliq davrlarida jami daro-
mad 100 milliard so‘mdan oshmagan bo‘lsa, joriy 
soliq davri va keyingi soliq davri davomida foyda 
solig‘i stavkasi 50 foizga pasaytirilishi mumkin. 

Misol uchun, 2023-yilning 9 oyi yakunlariga 
ko‘ra, soliq to‘lovchining jami daromadi birinchi 
marta 10 milliard so‘mdan oshdi. Soliq to‘lov-
chining 2023 yoki 2024-yildagi jami daromadi 100 
milliard so‘mdan oshmasa, u 2023-yil uchun 7,5 foiz 
miqdoridagi stavkani qo‘llagan holda foyda solig‘ini 
to‘laydi va 2024-yilda (2-yil) pasaytirilgan stavkani (7,5 
foiz) qo‘llaydi.

Pasaytirilgan soliq stavkasi yer qa’ridan foydalangan-
lik uchun soliq va aksiz solig‘ini to‘lovchilarga nisbatan, 
shuningdek, soliq to‘lovchi tugatilgan va (yoki) pasaytiril-
gan soliq stavkasini qo‘llash uchun soliq to‘lovchining to-
varlar (xizmatlar)ni realizatsiya qilishdan olgan daromadini 
ikki va undan ortiq tadbirkorlik sub’yekti o‘rtasida taqsim-
lash (bo‘lish) dalillari aniqlangan taqdirda qo‘llanilmaydi.

Soliq bo‘yicha avans to‘lovlari summasi to‘g‘risidagi 
ma’lumotnomani soliq organlariga taqdim etish muddatiga 
o‘zgartirish kiritildi. Xususan, 2023-yilning 1-yanvaridan soliq 
to‘lovchi ushbu ma’lumotnomani joriy chorakda olinishi kuti-
layotgan foyda summasidan kelib chiqib, keyingi chorakdagi 
birinchi oyning 15-sanasigacha (ilgari 10-sanasigacha) taqdim 
etishga haqli.

Jismoniy shaxslardan olinadigan daromad solig‘i va 
ijtimoiy soliq soliq to‘lovchilarning toifasi, soliqlarning stavkalari, 
soliqlarni hisoblab chiqarish va to‘lash (shu jumladan, shaxsiy 
jamg‘arib boriladigan pensiya hisobvaraqlariga 1 foiz o‘tkazish) 
tartibi saqlab qolindi. 

Jismoniy shaxslar o‘z daromadlarini ipoteka kreditlarini so‘ndi-
rishga yo‘naltirganda, bir vaqtning o‘zida turarjoy qiymati (bugungi 
kunga kelib 300 million so‘m) bo‘yicha talab bekor qilindi. 
Jismoniy shaxslardan olinadigan daromad solig‘i bo‘yicha soliq 
solinmaydigan daromad summasi 15 million so‘mdan mehnatga 
haq to‘lashning eng kam miqdorining 80 baravarigacha (yoki 73,6 
million so‘m) oshirilmoqda. 

2023-yil 1-apreldan jismoniy shaxslarning hayotini uzoq muddatga 
sug‘urtalash haqini to‘lashga yo‘naltiriladigan jismoniy shaxslarning 
daromadlari qismida jismoniy shaxslardan olinadigan daromad solig‘i 
bo‘yicha imtiyozlar bekor qilinmoqda.

Qat’iy belgilangan miqdorda soliq to‘lovchi jismoniy shaxslar uchun 
ulardan olinadigan daromad solig‘i stavkasi 10 foizga indeksatsiya 
qilinmoqda. Jismoniy shaxslardan olinadigan daromad solig‘i va ijtimoiy 
soliq bo‘yicha yillik soliq hisobotini 2023-yilning 15-fevralidan kechik-
tirmay taqdim etish zarur. Jismoniy shaxslardan olinadigan daromad 
solig‘ini hisoblab chiqarish maqsadida jismoniy shaxslar uchun belgilan-
gan ijara to‘lovining eng kam stavkalari 10 foizga indeksatsiya qilinmoq-
da.

Quyidagi muddatlarga o‘zgartirishlar 
kiritildi:

- Yuridik shaxslar (bundan qishloq 
xo‘jaligi korxonalari mustasno) uchun 
soliq hisobotini taqdim etish, u hisobot 
beriladigan soliq davridan keyingi yil-
ning 1-martidan kechiktirmay belgilanadi. 
Soliq davri uchun soliq, bo‘nak to‘lovlarini 
hisobga olgan holda shu muddatda to‘liq 
to‘lanadi;

- soliq organlari tomonidan soliqni 
to‘lash to‘g‘risidagi to‘lov xabarnoma-
sini topshirish soliq davridan keyingi 
yilning 1-martidan kechiktirmay belgi-
lanadi.

Qishloq xo‘jaligi korxonalari uchun 
soliq to‘lashning 2 ta muddati belgilanadi. 
Ya’ni, 1-oktabrga qadar - qishloq xo‘jaligi 
korxonasi o‘tgan soliq davrida qishloq 
xo‘jaligi yerlarini sug‘orish va baliq ko‘pay-
tirish (yetishtirish) uchun foydalanadigan 
suv hajmi asosida soliq organlari tomonidan 
aniqlangan yillik soliq summasining 70 foizi. 
Bunda qishloq xo‘jaligi korxonasi tomonidan 
o‘tgan soliq davrida foydalanilgan suv hajmi 
to‘g‘risidagi ma’lumot mavjud bo‘lmaganda, 
soliq summasi suvdan foydalanish va suvni 
iste’mol qilish sohasidagi vakolatli organ 
tomonidan tasdiqlangan suv iste’moli norma-
tivlari bo‘yicha aniqlanadi. 

15-dekabrga qadar soliqning qolgan summasi.

Aylanmadan olinadigan soliq:
Aylanmadan olinadigan soliq stavkalari soliq 

to‘lovchilarning barcha toifalari uchun 4 foiz 
miqdoridagi yagona stavka belgilagan holda 
birxillashtirildi. Bunda borish qiyin bo‘lgan va tog‘li 

hududlarda joylashgan korxonalar 
uchun pasaytirilgan soliq stavkalari 1 
foiz miqdorida, boshqa aholi punk-
tlarida joylashgan korxonalar uchun 
- 2 foiz miqdorida va aholi soni yuz 
ming va undan ko‘p kishidan iborat 
shaharlarda - 3 foiz miqdorida saqlab 
qolindi.

2023-yildan aylanmadan olinadigan 
soliq to‘lovchilar ixtiyoriy asosda qat’iy 
belgilangan miqdorda soliq to‘lashni 
tanlashga haqli. Bunda, jami daromad 
summasi 500 million so‘mdan oshma-
ganda yiliga 20 million so‘m qat’iy belgi-
langan miqdordagi soliqni, jami daromad 
summasi 500 million so‘mdan oshganda 
esa yiliga 30 million so‘m to‘lashni tanlash 
huquqi berildi. 

Qat’iy belgilangan summadagi soliq teng 
ulushlarda har oyda, kalendar oydan keyingi 
oyning 15-kunidan kechiktirmay to‘lanadi. 
Yangi tashkil etilgan soliq to‘lovchilar davlat 
ro‘yxatidan o‘tishda qat’iy belgilangan sum-
mada soliq to‘lashni tanlashga haqli. Qat’iy 
belgilangan summada soliq to‘lashni rad 
etish navbatdagi soliq davri boshidan amalga 
oshiriladi.

Soliq davrida qat’iy belgilangan summada soliq 
to‘lovchining jami daromadi 500 million so‘mdan 
oshganda, qat’iy belgilangan summadagi soliq 
summasi u oshgan oydan joriy soliq davri oxiriga-
cha, 500 million so‘mdan ortiq jami daromadga ega 
soliq to‘lovchilar uchun belgilangan soliq stavkasidan 
kelib chiqqan holda qayta hisoblanadi.

Soliq davrida qat’iy belgilangan summada soliq 
to‘lashdan qo‘shilgan qiymat solig‘i va foyda solig‘ini 
to‘lashga o‘tishda qat’iy belgilangan summadagi soliq 
ushbu soliqlarga o‘tilgan oxirgi kalendar oyni hisobga 
olgan holda to‘lanadi. 

Aylanmadan olinadigan soliq to‘lovchilarga qat’iy 
belgilangan miqdorda to‘lanadigan dividendlarga foyda 
solig‘i va jismoniy shaxslardan olinadigan daromad solig‘i 
solinmaydi.

Bunda ixtiyoriy yoki majburiy tartibda QQS to‘lashga 
o‘tishda bunday soliq to‘lovchilarga QQS bilan xarid qilin-
gan tovarlar qoldiqlari bo‘yicha QQSni hisobga olish huquqi 
berilmaydi.

Soliq davrida jami daromadi 1 milliard so‘mdan oshgan 
soliq to‘lovchilar, shu jumladan, yangi tashkil etilgan yuridik 
shaxslar va yangi ro‘yxatdan o‘tgan yakka tartibdagi tad-
birkorlar jami daromadning ko‘rsatilgan miqdoriga yetgan 
kundan e’tiboran qo‘shilgan qiymat solig‘i va foyda solig‘ini 
to‘lashga o‘tadi.

Boshqa o‘zgartirishlar:
2023-yil 1-aprelidan ustav fondida (ustav kapitalida) chet el 

investitsiyalari ulushi kamida 33 foiz bo‘lgan korxonalar tomoni-
dan o‘z ishlab chiqarish ehtiyojlari uchun bojxona hududiga olib 
kiriladigan mol-mulk bo‘yicha bojxona bojidan mavjud imtiyozlar 
bekor qilinmoqda. Agar 2023-yilning 1-yanvariga qadar xori-
jiy investor hamda investitsiyalar va investitsiya faoliyatini davlat 
tomonidan tartibga solish sohasida vakolatli davlat organi o‘rtasida 
tuzilgan investitsiya shartnomalarida boshqacha qoida nazarda 
tutilmagan bo‘lsa. 

Moliya-xo‘jalik faoliyatini amalga oshirish uchun zarur bo‘lgan 
asosiy vositalar va boshqa mol-mulkning saqlanishi uchun soliq qarzi 
undiruvini soliq qarzi mavjud soliq to‘lovchining mol-mulkiga qaratish 
muddati 30 kundan 60 kungacha uzaytirilmoqda.

Jami daromadi 10 milliard so‘mgacha bo‘lgan qo‘shilgan 
qiymat solig‘i va foyda solig‘ini to‘lovchilarga soliq qarzini 6 
oyda bo‘lib-bo‘lib to‘lash haqida xabardor qilish huquqi berildi. 
Bunda foizlarni to‘lamasdan bo‘lib-bo‘lib to‘lash imkoniyati kalendar 
yilda bir marta taqdim etiladi. 

Budjet tashkilotlariga tovarlarni (xizmatlarni) realizatsiya qilishdan 
olingan daromadlar bo‘yicha taqdim etilgan soliq imtiyozlari 2024-yil-
ning 1-yanvariga qadar uzaytiriladi. 

Farrux AHMADJONOV,
viloyat davlat soliq boshqarmasi boshlig‘ining 

birinchi o‘rinbosari.

Yuridik shaxslarning mol-mulkiga solinadigan soliq bo‘yicha 2023-yilda 
quyidagilar saqlab qolinmoqda: 

- soliq bazasini, shuningdek, 1 kvadrat metr uchun mutlaq miqdorda belgil-
angan eng kam qiymat miqdorlarini belgilash tartibi;

- xalq deputatlari viloyatlar Kengashlarining ko‘chmas mulk ob’yektlarining 
belgilangan eng kam qiymatiga, tumanlarning iqtisodiy rivojlanishiga qarab, 0,5 
gacha bo‘lgan kamaytiruvchi koeffitsiyentni belgilash huquqi. 

2022-yilning 1-iyulidan qonunchilikda yuridik shaxslarning mol-mulkiga 
solinadigan soliqning oshirilgan stavkalarini belgilash yo‘li bilan ta’sir choralari 
qo‘llanilishi mumkin bo‘lgan ob’yektlarga soliq solish tartibi bekor qilindi. 

Soliq hisobotini taqdim etish va soliqni (bo‘nak to‘lovlarini) to‘lash mud-
datlariga o‘zgartirish kiritildi. Xususan, quyidagi muddatlar belgilanmoqda:

- Soliq hisobotini taqdim etish hisobot beriladigan soliq davridan keyingi 
yilning 1-martidan kechiktirmay soliq davri uchun soliq, bo‘nak to‘lovlarini 
hisobga olgan holda shu muddatda to‘liq to‘lanadi;

- joriy soliq davri uchun soliq summasi to‘g‘risidagi ma’lumotnomani 
taqdim etish (bo‘nak to‘lovlari) joriy soliq davrining 20-yanvaridan kechik-
tirmay;

- aylanmadan olinadigan soliqni to‘lovchilar tomonidan bo‘nak 
to‘lovlarini to‘lash - har chorakdagi uchinchi oyning 20-sanasidan ke-
chiktirmay;

Qolgan soliq to‘lovchilar uchun bo‘nak to‘lovlarini to‘lash muddat-
lari saqlanib qoladi. 

Jismoniy shaxslarning mol-mulkiga solinadigan soliq 
bo‘yicha 2022-yilda amal qilgan soliq stavkalari Soliq kodeksida 
nazarda tutilgan ob’yektlar bo‘yicha o‘rtacha 10 foizga indeksatsiya 
qilinmoqda. 2018-yilda ko‘chmas mulkka bo‘lgan huquqlarni davlat 
ro‘yxatidan o‘tkazuvchi organlar tomonidan belgilangan jismoniy 
shaxslar uchun soliq solish ob’yektlarining kadastr qiymati miqdori 
(soliq bazasi) saqlanib qolishi shuni taqozo etdi. 

2023-yilda turarjoy fondi ob’yektlariga (ko‘p kvartirali uylarga 
uzviy bog‘liq bo‘lgan mashina turarjoylariga) ega bo‘lgan jis-
moniy shaxslar uchun soliq summasini o‘tgan-yildagiga nisbatan 
oshirishga cheklov qo‘llash amaliyoti saqlab qolindi. Xususan, 
2023-yilda 2018-yilda belgilangan kadastr qiymati asosida hi-
soblab chiqarilgan soliq summasi 2022-yil uchun hisoblangan 
soliq summasidan 1,3 baravardan ortiq oshishi mumkin emas.

Ma’lumot uchun, ushbu cheklov mol-mulk solig‘ini inven-
tarizatsiya qiymatidan hisoblab chiqarishdan (2018-yilgacha) 
mol-mulkka kadastr qiymatidan kelib chiqib soliq solishga 
o‘tgandan so‘ng soliq yuki keskin oshishiga yo‘l qo‘ymaslik 
maqsadida 2018-yildan boshlab jismoniy shaxslarga tegishli 
barcha ko‘chmas mulk ob’yektlariga nisbatan qo‘llaniladi.

Bunda 2023-yildan boshlab yashash uchun mo‘ljal-
lanmagan ko‘chmas mulk ob’yektlari qismida jismoniy 
shaxslarning mol-mulkiga solinadigan soliq summasini 
o‘tgan yildagiga nisbatan cheklashni qo‘llash amaliyoti 
bekor qilinadi. Ushbu norma ko‘chmas mulk ob’yektlari 
jismoniy yoki yuridik shaxsga tegishli ekanidan qat’i na-
zar, ularning funksional vazifasiga (noturarjoylar) qarab 
soliq solishning teng sharoitlarini yaratish maqsadida 
joriy etilgan.

Yer solig‘i bo‘yicha cheklov jismoniy shaxs-
lar tomonidan 2022-yildan boshlab tadbirkorlik 
faoliyatida foydalaniladigan yer uchastkalariga 
nisbatan qo‘llanmaydi.

2022-yilning 1-iyulidan qonunchilikda yuridik 
shaxslar uchun nazarda tutilgan oshirilgan soliq 
stavkalarini belgilash yo‘li bilan ta’sir choralari 
qo‘llanilishi mumkin bo‘lgan ko‘chmas mulk 
ob’yektlariga soliq solish tartibi bekor qilindi.

Yer solig‘i bo‘yicha yuridik va jismoniy 
shaxslardan olinadigan yer solig‘ini hisoblab 
chiqarish tartibi, shuningdek, qishloq xo‘jaligiga 
mo‘ljallangan yerlar uchun qishloq xo‘jaligi yer-
larining normativ qiymatiga nisbatan 0,95 foiz 
miqdorida belgilangan soliq stavkasi saqlab 
qolindi. 

Qishloq xo‘jaligiga mo‘ljallanmagan 
yerlar uchun 2022-yilda amalda bo‘lgan yer 
solig‘ining bazaviy stavkalari o‘rtacha 10 
foizga indeksatsiya qilinmoqda. Bunda soliq 
stavkalarining aniq miqdorini mahalliy dav-
lat hokimiyati organlari tomonidan bazaviy 
stavkalar asosida, tumanlarning iqtisodiy 

rivojlanishiga qarab, oshiruvchi va kamaytiruvchi koeffitsiyentlarni qo‘llagan holda 
aniqlash tartibi o‘zgarmaydi. 

2023-yilda uy-joy fondining ko‘chmas mulk ob’yektlari egallagan qishloq 
xo‘jaligiga mo‘ljallanmagan yer uchastkalariga ega bo‘lgan jismoniy shaxs-
lar uchun soliq summasini o‘tgan yildagiga nisbatan oshirishga cheklov 
qo‘llash amaliyoti saqlab qolindi. Xususan, soliq yukining keskin oshishiga yo‘l 
qo‘ymaslik maqsadida 2023-yilda soliq summasi 2022-yilda hisoblangan soliq 
summasidan 1,3 baravardan ortiq miqdorda oshmasligi lozim.

2023-yilda Soliq kodeksida nazarda tutilgan yuridik shaxslarning alohida 
ob’yektlar bilan band bo‘lgan yer uchastkalari uchun soliq stavkalariga nis-
batan qo‘llaniladigan pasaytiruvchi koeffitsiyentni 0,25 dan 0,3 gacha oshi-
rish yo‘li bilan yuridik shaxslar uchun pasaytirilgan soliq stavkasini bazaviy 
soliq stavkasiga bosqichma-bosqich yetkazish davom ettiriladi. Yuridik 
shaxslar uchun pasaytirilgan soliq stavkasi 2020-yildan boshlab ilgari soliq 
imtiyozlari berilgan ob’yektlar bo‘yicha joriy etilgan edi. Soliq kodeksida 
nazarda tutilgan ob’yektlar bo‘yicha pasaytiruvchi koeffitsiyentlar res-
publikaning har bir tuman va shahri bo‘yicha o‘rtacha belgilangan soliq 
stavkasiga nisbatan qo‘llaniladi.

Qishloq xo‘jaligiga mo‘ljallangan yerlarga soliq solishning teng sha-
roitlarini ta’minlash maqsadida qishloq xo‘jaligiga mo‘ljallangan yerlarga 
ega bo‘lgan jismoniy shaxslarga nisbatan dehqon xo‘jaliklari uchun 
nazarda tutilgan yer solig‘ini hisoblab chiqarish va to‘lash tartibi tatbiq 
etiladi. Ular uchun yer solig‘i summasi soliq organlari tomonidan 
qonun hujjatlariga muvofiq belgilangan yer uchastkalarining normativ 
qiymatidan kelib chiqqan holda hisoblanadi. Bunda yer uchastkala-
rining normativ qiymati, tegishincha, o‘rtacha tuman (shahar)ning 
sug‘oriladigan yoki sug‘orilmaydigan yeri bo‘yicha aniqlanadi.

Qishloq xo‘jaligiga mo‘ljallangan yerlarning sifati yomonlashgan 
yoki yaxshilangan (bonitet bali pasaygan yoki oshgan) holda qish-
loq xo‘jaligiga mo‘ljallangan yerlarga ega bo‘lgan dehqon xo‘ja-
liklari va jismoniy shaxslarga nisbatan Soliq kodeksida nazarda 
tutilgan tartib tatbiq etiladi.

2022-yilning 1-iyulidan qonun hujjatlari bilan yuridik shaxslar-
dan olinadigan yer solig‘ining oshirilgan stavkalarini belgilash 
yo‘li bilan ta’sir choralari qo‘llanilishi mumkin bo‘lgan ob’yekt-
larga soliq solish tartibi bekor qilingan.

Qishloq xo‘jaligiga mo‘ljallanmagan yerlar bo‘yicha soliq 
hisobotini taqdim etish va soliqni to‘lash muddatlariga o‘zgar-
tirishlar kiritildi. Ya’ni, soliq hisoboti va yuridik shaxsda soliq 
solish ob’yekti hisoblanmaydigan yer uchastkalari mavjud-
ligi to‘g‘risidagi ma’lumotnomani taqdim etish - joriy soliq 
davrining 20-yanvaridan kechiktirmay;

- aylanmadan olinadigan soliq to‘lovchilar tomonidan 
soliq to‘lash har chorak uchinchi oyining 20-kunidan ke-
chiktirmay;

Qolgan soliq to‘lovchilar uchun soliqni to‘lash muddat-
lari saqlanib qoladi. 

Qishloq xo‘jaligiga mo‘ljallangan yerlar bo‘yicha soliq 
hisobotini taqdim etish va soliqni to‘lash muddatlari 
o‘zgarmaydi. 

Suv resurslaridan foydalanganlik uchun soliq:
Suv resurslaridan foydalanganlik uchun soliqni 

hisoblab chiqarish va to‘lash tartibi o‘zgarmadi. Qu-
yidagilarga ega bo‘lgan jismoniy shaxslar uchun suv 
resurslaridan foydalanganlik uchun soliqni to‘lash 
joriy etiladi:

a) tadbirkorlik faoliyati va (yoki) daromad olish 
uchun mo‘ljallangan noturarjoy maqsadidagi ko‘ch-
mas mulk ob’yektlariga yakka tartibdagi tadbirkor-
lar uchun belgilangan soliq stavkalari bo‘yicha;

b) qishloq xo‘jaligiga mo‘ljallangan yerlar-
ga dehqon xo‘jaliklari uchun belgilangan soliq 
stavkalari bo‘yicha.

Mazkur norma yakka tartibdagi tadbirkorlar 
va jismoniy shaxslar tomonidan noturarjoy bino-
larida tadbirkorlik faoliyati uchun, shuningdek, 
qishloq xo‘jaligi yerlarini sug‘orish uchun deh-
qon xo‘jaliklari va jismoniy shaxslar tomonidan 
foydalaniladigan suv resurslariga soliq so-
lishning teng sharoitlarini yaratish maqsadida 
joriy etilgan.

Soliq to‘lovchilarning ushbu toifasi 
bo‘yicha soliq soliq organlari tomonidan 
hisoblab chiqariladi. 2022-yilda amalda 
bo‘lgan soliq stavkalari o‘rtacha 10 foizga 
indeksatsiya qilinmoqda.

TO‘LOVLARIDA

NIMALAR O‘ZGARDI?

(Davomi. Boshlanishi 1-sahifada).

Yuqorida aytganim ustavning asosiy predmeti xodimlarni 
rag‘batlantirish va intizomiy jazolash faoliyatini tartibga solish-
dan iborat bo‘lgan. Yangi qabul qilingan Kodeks xodimlarni 
ma’naviyatli, sadoqatli, xalqparvar etib tarbiyalash, ularda 
halollik, yuqori mas’uliyat hamda odob-axloq normalari-
ga so‘zsiz rioya etish hissini shakllantirish, shu bilan birga 
nojo‘ya harakatlar va korrupsion holatlarning oldini olishga 
qaratilgan.

Shuningdek, xodimlarning xizmatdan tashqari vaqtdagi 
odobi, rahbar va xodimning o‘zaro munosabati, boshliqning 
majburiyatini ham o‘z ichiga olgan.

Asosiysi, kodeksda belgilangan qoidalarga amal qilishning 
qat’iy talablari va shartlari ham belgilandi. Bundan buyon 
har bir xodim, u rahbar bo‘ladimi yoki oddiy xodimmi, xizmat 
faoliyati samaradorligi va xizmat intizomini baholashda kodeks 
talablarini bilishi va unga amal qilishi asosiy mezon hisobla-
nadi.

Kodeksdagi qoida va talablarga amal qilmaslik yoki 
ularni qo‘pol ravishda buzish esa xodimni ichki ishlar organ-
laridan xizmatdan bo‘shatishgacha bo‘lgan intizomiy jazo 
chorasini qo‘llash uchun asos bo‘ladi. Shuningdek, barcha 
darajadagi rahbarlar kodeks talablarining bajarilishiga qaratil-
gan ma’naviy-ma’rifiy va tarbiyaviy ishlarni amalga oshirish 
bo‘yicha shaxsan javobgar ekanligi ko‘rsatib o‘tildi.

NOMZODLARNI SARALASH 
ZAMONAVIYLASHADI
Kadrlarni xizmatga qabul qilish soha taqdirini belgilovchi 

eng dolzarb masalalardan biri hisoblanadi. Ochig‘ini aytish 
kerak, ichki ishlar organlari xizmatiga qabul qilish tizimi sa-
maradorlik jihatidan ancha eskirgan, salohiyatli nomzodlarni 
saralab olish imkoniyatini bermayotgan edi. Qayd qilingan 
hujjat bilan ushbu masala ham qayta ko‘rib chiqilib, xizmatga 
qabul qilishning mutlaqo yangi, takomillashgan zamonaviy 
mexanizmi yaratildi.

Yangi tartibga ko‘ra, tanlovlar ikki bosqichga, ya’ni 
saralash va o‘rganish bosqichiga ajratildi. Endi "E-nomzod" 
yopiq axborot tizimini yaratish orqali xizmatga qabul qilish 
jarayonlari to‘liq raqamlashtiriladi. Inson omili aralashu-
vi yuqori bo‘lgan suhbat tizimi o‘rniga Oliy ta’lim, fan va 
innovatsiyalar vazirligi huzuridagi Bilim va malakalarni 
baholash agentligi tomonidan test sinovlarini qabul qilish va 
psixofiziologik (poligraf) tekshiruvidan o‘tkazish tadbirlari 
amalga oshiriladi.

Aqliy sinovlar jismoniy darajani baholashdan oldin qabul 
qilinadi va testlarni faqat yaxshi va a’lo bahoga topshirgan-
lar keyingi bosqichga qo‘yiladi. Nomzodlarni tibbiy ko‘rikdan 
o‘tkazish va shaxsiy yig‘ma jildlarni shakllantirish saralash 
bosqichidan o‘tgandan so‘ng amalga oshiriladi. Shuningdek, 
hujjat rasmiylashtirish jarayonlari byurokratik to‘siqlarni bar-
taraf etish nuqtai nazaridan soddalashtiriladi.

Ta’kidlash o‘rinliki, shu paytgacha yangi qabul qilingan 
xodim hech qanday tayyorgarliksiz to‘g‘ridan-to‘g‘ri xizmatga 
chiqarilib, vazifalar yuklatilgan. Bu tartib va sinov uch oy, ya’ni 
qisqa muddat ekanligi yosh xodimlarning xizmat vazifasini 
lozim darajada bajara olmasligiga, xatolarga yo‘l qo‘yishiga 
sabab bo‘layotgan edi. Yangi tartib bo‘yicha xizmatga endi 
faqat salohiyatli nomzodlar tanlab olinadi hamda boshlang‘ich 
kasbiy bilim va ko‘nikmalarni egallaganidan so‘ng xizmat 
qilish uchun ruxsat beriladi. Dastlabki sinov muddati esa bir 
yilgacha uzaytirildi.

USTOZ-SHOGIRD AN’ANALARI
Endilikda IIOda “murabbiylik instituti”ni samarali amalga 

oshirishni tashkil etish, murabbiylar va yosh xodimlar faoliyati-
ni monitoring qilish, baholash hamda uslubiy ta’minlash ishlari 
yo‘lga qo‘yiladi.

Umuman, murabbiylik faoliyatini tashkil etish jarayonini 
tanqidiy o‘rganish hamda mazkur yo‘nalishni zamon va amali-
yot talablarini inobatga olgan holda tubdan takomillashtirish 
choralarini belgilash ko‘zda tutilmoqda.

Aslida bu borada ham dastlabki aniq choralar belgilangan. 
Misol uchun, yosh xodimlarga yoki bitiruvchilarga biriktirilgan 
murabbiylarga lavozim maoshining 20 foizi miqdorida har 
oylik ustama haq to‘lanadi. Yosh kadrlarga biriktirilgan mu-
rabbiylar faoliyatini o‘rganish orqali ularning kasbiy o‘sishlari 
uzluksiz monitoring qilinadi.

Bu tajribali xodimlarga katta imtiyozlar yaratiladi, deg-
ani emas. Chunki xodimlar dastlabki sinov muddati davrida 
kodeks qoidalari va talablarini buzgan hollarda ularga birik-
tirilgan murabbiylar ayblilik darajasidan kelib chiqib, egallab 
turgan lavozimidan ozod etishgacha bo‘lgan intizomiy jazoga 
tortiladi. Demak, shu tariqa murabbiylar mas’uliyati ham kes-
kin oshiriladi.

XODIM HAR JIHATDAN 
TAYYOR TURADI
Qaror bilan kasbiy tayyorgarlik hamda idoraviy ta’lim 

sohasiga ham qator yangiliklar kiritilmoqda. Zotan, bu borada 
ham tegishli chora-tadbirlar belgilandi.

Xususan, IIV Akademiyasida ichki ishlar organlari ta’lim 
muassasalarining pedagog kadrlarini qayta tayyorlash tizimi 
yo‘lga qo‘yilishi, amaliyotdagi kuchli xodimlarni pedagog 
sifatida tayyorlash hamda pedagoglarning mutaxassisliklariga 
sohaning o‘ziga xos xususiyatlarini integratsiya qilish imkoni-
yatini yaratadi.

Qarorda barcha darajadagi ichki ishlar organlarining 
jangovar shaylik va jismoniy tayyorgarlik darajasini oshirishni 
nazarda tutib, sportning yakka kurash turlari (qo‘l jangi, sam-
bo va kurash) bo‘yicha hududiy terma jamoalar va sport sek-
siyalarini tashkil etish, psixologik xizmat ko‘rsatish bo‘yicha 
yangi tizimni joriy etish, uning moddiy-texnik bazasini rivojlan-
tirish, mutaxassislarni xorijiy oliy ta’lim muassasalarida qayta 
tayyorlash va malakasini oshirishni nazarda tutuvchi choralar-
ni belgilash vazifasi qo‘yilgan.

JAMOATCHILIK NAZORATI BO‘LADI
Qarorning muhim jihatlaridan yana biri shuki, endi ichki 

ishlar organlari faoliyati ustidan jamoatchilik nazorati tizimi 
yaratiladi.

Shu maqsadda, Ichki ishlar vazirligi va uning hududiy 
bo‘linmalarida jamoatchilik asosida faoliyat yurituvchi soha 
olimlari, faxriylari va jurnalistlardan iborat maslahat-kengash 
organi, ya’ni jamoatchilik kengashlari tuziladi.

Qaror bilan kengashlarning ham vazifalari aniq belgilab 
berildi. 

Aytish mumkinki, davlatimiz rahbari imzolagan hujjat ichki 
ishlar organlari xodimlarining ma’naviy-axloqiy fazilatlari 
yuksalishiga, tartib-intizom va qonuniylik mustahkamlanishi-
ga, xodimlarda bilim va mas’uliyat ortishiga xizmat qiladi. Va, 
pirovardida aholining tizimdan chin dildan roziligiga erishi-
shimiz garovi bo‘ladi.

Faxriddin RAHMATOV,
viloyat IIB boshlig‘i o‘rinbosari, 

polkovnik.

SOHADAGI 
ISLOHOTLAR YANGI 
BOSQICHGA CHIQADI
Ichki ishlar organlari aholining ishonchli himoyachisi sifatida 
xalqchil professional tuzilmaga aylantiriladi

DA’VOLAR BO‘LSA...
Samarqand shahrida xususiy 

amaliyot bilan shug‘ullanuvchi no-
tarius Jo‘rayev Kamoliddin Muhid-
dinovich notarial idorasida marhum 
Muxamadiyev Djurakulga (2019-yil 
4-fevralda vafot etgan) tegishli mol-
mulk uchun meros ishi ochilmoq-
da. Shu munosabat bilan meros-
xo‘rlarning Jo‘rayev Kamoliddin 
Muhiddinovich notarial idorasiga 
murojaat etishlarini so‘raymiz.

Manzil: Samarqand shahri 
O‘zbekiston ko‘chasi, 35-uy.

* * *
Urgut tumanida xususiy amali-

yot bilan shug‘ullanuvchi notarius 
Qorako‘zov Abduaziz Muhitdinovich 
notarial idorasida marhum Yazda-
nov Kamolga (2011-yil 26-avgust-
da vafot etgan) tegishli mol-mulk 
uchun meros ishi  ochilgan. Shu 
munosabat bilan merosxo‘rlarning 
Qorako‘zov Abduaziz Muhitdinovich 
notarial idorasiga murojaat etishla-
rini so‘raymiz.

Manzil: Urgut tumani Pochvon 
mahallasi. 

* * *
Samarqand shahrida xusu-

siy amaliyot bilan shug‘ullanuvchi 
notarius Ismoilova Shahlo Bahril-
loyevna notarial idorasida mar-
hum Latipov Sobir Sharifovichga 
(2021-yil 22-iyulda vafot etgan) 

tegishli mol-mulk uchun meros ishi 
ochilmoqda. Shu munosabat bilan 
merosxo‘rlarning Ismoilova Shah-
lo Bahrilloyevna notarial idorasiga 
murojaat etishlarini so‘raymiz.

Manzil: Samarqand shahri 
Abdurahmon Jomiy ko‘chasi, 
17-uy.

* * *
Samarqand shahrida xususiy 

amaliyot bilan shug‘ullanuvchi no-
tarius Nishonova Umida notarial 
idorasida marhum Abbosov Xay-
dar Xusenovichga (2020-yil 8-yan-
varda vafot etgan) tegishli mol-mulk 
uchun meros ishi ochilmoqda. Shu 
munosabat bilan merosxo‘rlarning 
Nishonova Umida notarial idorasiga 
murojaat etishlarini so‘raymiz.

Manzil: Samarqand shahri Ru-
dakiy ko‘chasi, 132/2-uy.

* * *
Jomboy tumanida xususiy amali-

yot bilan shug‘ullanuvchi notarius 
Mamatqulov Otabek Bolbekovich 
notarial idorasida marhum Sattarov 
Talib Mardanovichga (2022-yil 
28-avgustda vafot etgan) tegishli 
mol-mulk uchun meros ishi ochil-
moqda. Shu munosabat bilan me-
rosxo‘rlarning Mamatqulov Otabek 
Bolbekovich notarial idorasiga mu-
rojaat etishlarini so‘raymiz.

Manzil: Jomboy tumani Saroy 
ko‘chasi, 15-uy.

* * *
Samarqand shahrida xususiy 

amaliyot bilan shug‘ullanuvchi no-
tarius Bahromov Jamshid Qo‘ldo-
shevich notarial idorasida marhum 
Ibragimov Rasul Raxmonovichga 
(2020-yil 4-iyulda vafot etgan) te-
gishli mol-mulk uchun meros ishi 
ochilmoqda. Shu munosabat bilan 
merosxo‘rlarning Bahromov Jam-
shid Qo‘ldoshevich notarial idorasi-
ga murojaat etishlarini so‘raymiz.

Manzil: Samarqand shahri 
Buyuk Ipak yo‘li ko‘chasi, 90-uy.

* * *
Samarqand shahrida xusu-

siy amaliyot bilan shug‘ullanuvchi 
notarius Norqulov Umid Rusta-
movich notarial idorasida marhum 
Musinov Turakul Djurakulovichga 
(2019-yil 11-avgustda vafot etgan) 
tegishli mol-mulk uchun meros ishi 
ochilmoqda. Shu munosabat bilan 
merosxo‘rlarning Norqulov Umid 
Rustamovich notarial idorasiga mu-
rojaat etishlarini so‘raymiz.

Manzil: Samarqand shahri 
Turkiston ko‘chasi, 62-uy.

* * *
BEKOR QILINADI

Qo‘shrabot tumanidagi “JO‘SH 
OTA BOG‘LARI” fermer xo‘jaligining 
(STIR: 305368083) dumaloq muhri 
va burchak tamg‘asi yo‘qolganligi 
sababli bekor qilinadi.

Т/r
Sayyor qabul o‘tkazadigan 

mas’ul shaxs
Lavozimi Sayyor qabul o‘tkaziladigan hudud nomi va sanasi

1 M.E.Bo‘ronov Boshqarma boshlig‘i Bulung‘ur tumanida, 15-mart

2 SH.M.Qobilov Boshqarma boshlig‘i o‘rinbosari Past Darg‘om tumanida 24-fevral, Paxtachi tumanida 18-may

3 A.N.Boboyev Boshqarma boshlig‘i o‘rinbosari Qo‘shrabot tumanida 24-mart, Oqdaryo tumanida 12-may

4 A.M.Ahadov Boshqarma boshlig‘i o‘rinbosari Kattaqo‘rg‘on tumanida 14-aprel, Guzalkent qo‘rg‘onida 15-iyun

5 B.B.Mannonov Boshqarma boshlig‘i o‘rinbosari Payariq tumanida 20-aprel, Narpay tumanida 20-iyun

Qo‘shimcha ma’lumotlar uchun quyidagi telefon raqamlariga murojaat etishingiz mumkin: 
+99866-229-55-11, 229-54-67.

“AGROBANK” AKSIYADORLIK TIJORAT BANKI SAMARQAND
VILOYATI BOSHQARMASI RAHBARIYATI.

SAYYOR QABULLAR O‘TKAZILADI
“Agrobank” aksiyadorlik tijorat banki Samarqand viloyati boshqarmasi rahbariyati

O‘zbekiston Respublikasining “Jismoniy va yuridik shaxslarning murojaatlari to‘g‘risida”gi
Qonuniga asosan jismoniy shaxslar, kichik biznes sub’yektlari va xususiy tadbirkorlik sohasi vakillari

ishtirokida sayyor qabullar o‘tkazilishini ma'lum qiladi.
Sayyor qabulda siz bank sohasiga taalluqli masalalar hamda aholini tadbirkorlikka jalb qilish, biznes g‘oyalar, biznes loyihalarni 

tuzish va ular asosida kreditlar ajratilish tartibi bo‘yicha bevosita mas’ullarga murojaat etish imkoniyatiga ega bo‘lasiz.
Sizga amaldagi qonunchilik doirasida tushuntirishlar, maslahatlar va amaliy yordam beriladi.

SAYYOR QABUL O‘TKAZISH JADVALI:

Bir ustozimiz hozirgi 
zamon zayli, hayot va 
tibbiy xizmat sifati ham-
da turmush darajasining 
oshganligiga ishora qilib, 
“70 yosh aslida donish-
mandlikning boshlani-
shi”, degan edi. Hayot 
yo‘li ko‘pchilikka namuna 
bo‘ladigan, oilasi va sho-
girdlarining sevimli insoni 
bo‘lgan Toshkent davlat 
iqtisodi yot universiteti 
Samarqand filiali direktori, iqtisod fanlari 
doktori, professor Olim Murtazayev bugun 
shu qutlug‘ yoshga to‘ldi.

Olim Murtazayev 1952-yilda G‘allaorol tumanining 
Qoratosh qishlog‘ida ziyoli oilada tavallud topgan. Us-
tozning shajarasi Al-Hakim at-Termiziy avlodiga borib 
taqaladi. Taqdir uni yoshligidan o‘z sinovlari bilan oshno 
qildi. Bir yoshga kirar-kirmas mehribon otasi qazo qilib, 
oila tog‘alariga yaqinroq bo‘lgan Jomboy tumanining 
G‘azira qishlog‘iga ko‘chib o‘tadi.

Ustozning chiroyli tarbiya sohibi bo‘lishiga u kishining 
oilasidagi muhit asosiy rol o‘ynagan. Unga rahmatli onasi 
Istat aya chiroyli ta’lim-tarbiya berdi.  

Olim aka maktabni a’lo baholarga tugatgach, 
1972-yilda Toshkent xalq xo‘jaligi institutiga o‘qishga 
kirib, statistika ixtisosligi bo‘yicha tugatdi. Bu davr u 
uchun Toshkent shahridagi faoliyatining boshlanishi 
bo‘ldi. Harbiy xizmatni o‘tab qaytgach, O‘rta Osiyo 
Qishloq xo‘jaligi ekonomikasi ilmiy tadqiqot institutida 
ilmiy xodim bo‘lib ishladi, so‘ngra mazkur institut aspi-
ranturasida tahsil oldi. 1987-yilda nomzodlik dissertat-
siyasini himoya qilganidan keyin faoliyatini Samarqand 
qishloq xo‘jalik instituti iqtisodiy nazariya kafedrasin-
ing o‘qituvchisi sifatida davom ettirdi. Institutda qator 
yillar assistent, dotsent, dekan muovini, iqtisodiyot va 

boshqaruv fakulteti dekani, kafe-
dra mudiri lavozimlarida ishladi.  
2009-yilda doktorlik dissertatsiyasini 
himoya qildi.

Shuni alohida ta’kidlash lozimki, 
Samarqand qishloq xo‘jalik institutida 
domla xalqaro darajada tan olingan 
yetuk olim va rahbar sifatida tanil-
di. 2001-yilda Samarqandga ilk bor 
xalqaro loyihalarni keltirishda bosh 
bo‘ldi va bu ishining samarasi o‘laroq 
mamlakatimizdagi turli oliy ta’lim 
muassasalarida moddiy-texnik baza 
va ta’lim sifati rivojlandi. Samarqand 
qishloq xo‘jalik instituti va O‘zbekis-

tonning bir qator oliy o‘quv yurtlarida Yevropa Ittifoqi 
Tempus dasturi va Germaniyaning Vaynshtefan universiteti 
loyihalarida koordinator sifatida ishtirok etdi. 

Ta’limni xalqarolashtirish dasturlari natijasida 100 dan 
ortiq shogirdlari mamlakatimizning turli oliy ta’lim muas-
sasalarida dars bermoqda. Hatto bir qator shogirdlari 
Germaniya, AQSh, Yaponiya, Janubiy Koreya, Fransiya va 
boshqa qator mamlakatlarda faoliyat ko‘rsatmoqda.

Olim Murtazayevning 11 ta monografiya, 6 ta darslik, 8 
ta o‘quv qo‘llanma va 150 ta ilmiy maqola hamda boshqa 
ilmiy ishlari nashr qilingan. Uning bevosita rahbarligida 3 
nafar fan doktori, 10 dan ziyod fan nomzodi tayyorlangan.

2019-yilda Prezidentimizning tashabbusi bilan Tosh-
kent davlat iqtisodiyot universiteti Samarqand filiali tashkil 
etildi. Ustozning sa’y-harakatlari bilan bu yerda mam-
lakatimiz rahbariyati tomonidan qo‘yilgan vazifalarni sama-
rali amalga oshirish uchun yangi jamoa tashkil qilindi. 

Inson kim bo‘lishidan qat’i nazar, unga asosiy yor-
damchi oilasi hisoblanadi. Bu borada ustozning turmush 
o‘rtog‘i va 5 nafar farzandlari, nabiralari doimo hamnafas.

Ustozga tabarruk 70 yoshingiz muborak bo‘lsin, dey-
miz va ilm yo‘lidagi mashaqqatli faoliyatingizda zafarlar yor 
bo‘lishini tilaymiz. 

Farhod AHROROV, 
Ibrohim G‘ANIYEV, 

TDIU Samarqand filiali o‘qituvchilari.

N.Rajabov 1943-yilning 31-yan-
varida Payariq tumanining Ko‘lto‘sin 
mahallasidagi Ko‘lchora qishlog‘ida 
tug‘ilgan. Dastlab qishlog‘idagi bosh-
lang‘ich maktabda, keyinchalik to‘liqsiz 
o‘rta maktabda o‘qidi. Uch yil Ishtixon 
tumanidagi 70-o‘rta maktabda tahsil 
oldi. Aniq fanlarga bo‘lgan qiziqishi 
1959-yilda yosh Norjigitni Samarqa-
nd davlat universitetining matematika 
fakultetiga yetakladi. 1964-yilda diplom 
ishini Moskva davlat universiteti profes-
sori R.Minlos rahbarligida bajardi. Un-
ing bu ishi davlat imtihon komissiyasi 
tomonidan yuqori baholanib, qo‘llanma 
sifatida chop etildi. 

N.Rajabov mehnat faoliyatini 
Samarqand davlat universiteti mex-
anika-matematika fakultetida kafedra 
assistenti vazifasida boshladi. Harbiy 
xizmatdan so‘ng stajyor-tadqiqotchi, 
1969-1972-yillarda esa aspirant sifatida 
ilmiy tadqiqotlarda ishtirok etdi. 1974-yil-
da nomzodlik dissertatsiyasini yoqladi. 
1981-yilda nomzodlik dissertatsiyasi-
dagi asosiy natijalari ilmiy jurnalda e’lon 
qilindi va shu yili AQShda ingliz tiliga 
tarjima qilinib, kitob sifatida chop etildi. 
U 1995-yilgacha universitetda assistent, 
katta o‘qituvchi, dotsent lavozimlarida 
talabalarga saboq berdi. Keyinchalik bir 
necha yillar funksional analiz kafedrasi 

mudiri vazifasini bajardi. 
Domla qator yillar universitet qa-

bul komissiyasi mas’ul kotibi, matem-
atika fani bo‘yicha komissiya raisi, 
shuningdek, ko‘p yillar qabul komis-
siyasi a’zosi sifatida xizmat qildi. Us-
tozning faoliyati davomida 25 ta ilmiy, 
o‘quv-uslubiy qo‘llanma yaratdi.

Norjigit Rajabov 1995-yildan 
Ishtixon tumanidagi 73-umumta’lim 
maktabida, 2018-2019-yillarda Sa-
marqand shahridagi 43-maxsus o‘rta 
ta’lim maktabida matematika fanidan 
o‘quvchilarga dars berdi. 

Tajribali ustoz  2019-yilda yana 
Samarqand davlat universiteti algebra 
va geometriya kafedrasida dotsent 
vazifasida ish boshladi. Hozirda 
matematik analiz kafedrasida dotsent 
lavozimida ishlab kelmoqda.

N.Rajabov turmush o‘rtog‘i Shafoat 
ona bilan 6 nafar o‘g‘il va qizni voyaga 
yetkazib, tarbiyaladi. Hozirda 20 nafar 
nabira va chevaralari ardog‘ida. 

Bugun o‘zining qutlug‘ 80 yoshini 

qarshilayotgan, o‘zbek matematikasida 
o‘ziga xos maktab yaratgan olim Nor-
jigit Rajabov oilasi, do‘stlari va shogird-
lari davrasida bugungi farovon va tinch 
zamonga shukrona aytib yashamoqda. 

Muhiddin MO‘MINOV, 
Samarqand davlat universiteti  
matematika fakulteti dekani, 

professor.
Haydar RO‘ZIMURODOV,

Abduholiq ARZIQULOV, 
dotsentlar.

Aniq fanlar ichida eng murakkabi - matematika. Olimlarimiz orasida bu fan sohasida o‘ziga xos 
maktab yaratib, dunyoga dong taratganlar ham bor. Ulardan biri Samarqand davlat universiteti 
matematika fakultetining matematik analiz kafedrasi dotsenti, olim Norjigit Rajabovdir.    

Matematika fani 
bilimdoni 

Mehribon ustoz, tajribali rahbar

Yonimizdagi odamlar



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

A.SHERXOLOV.

Navbatchi: 

G.MO‘MINOVA.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
16 670 nusxada chop etildi. Buyurtma 49. Hajmi 2 bosma taboq, bichimi A-2

4 Adabiy gurung 2023-yil 28-yanvar, 
shanba

Keyingi 200 yilda 
odamlar “sovigan”

Yolg‘iz odamlarning 
miyasi o‘ziga xos 
tarzda ishlaydi

Samolyot qanchalik 
past uchsa, iqlimga 
shunchalik kamroq 
zarar yetkazadi

Saraton kasalligining 
oldini olish uchun 
kechqurun emas, 
ertalab mashq qilish 
ma’qul

Avtomobil chiqindilari 
asalarilarni 
unutuvchan qiladi

O‘qing, qiziq

SamDUda bizga ta’lim bergan ustozlar haqida o‘ylaganda, 
tizginsiz xayollar beixtiyor talabalik davrlariga yetaklaydi. 1979-yil-
da SamDU o‘zbek va tojik filologiyasi fakultetining tayyorlov 
bo‘limiga qabul qilindim. O‘qishga kirganimning ertasi kuni paxta 
yig‘im-terimiga jo‘nab ketdik. Dala boshida bizni guruh rahbari 
bilan tanishtirishdi. Qotmagina, qo‘ltig‘ida kitob qistirib olgan, 
sokin va yoqimli, miyig‘ida kulimsirab so‘zlaydigan bu yosh domla 
Ilhom Hasanov ekan. Terimdan qaytgach kechki she’rxonlik 
davralari, bayt-barak mushoiralarida domlaning so‘zlaridan, o‘qi-
gan kitoblari miz, adabiy jarayon haqidagi qiziqarli suhbatlari bizni 
unga tobora yaqinlashtirdi. Munosabatlarimiz fakultetga qaytgach 
yanada mustahkamlandi. Buxoroning Shofirkonida, mashhur yo-
zuvchi Ahad Hasan xonadonida tug‘ilgan bu yigitda ijodga bo‘lgan 
muhabbat aslida unga oilasida ijodkorlar bilan bo‘ladigan dilbar 
suhbatlardan, otasining asarlaridan o‘tganligini angladik.

O‘sha yillari mumtoz adabiyot, hozirgi o‘zbek adabiyoti fanlari-
dan akademik Vohid Abdullayev, professorlar Botirxon Valixo‘ja-
yev, Nuriddin Shukurov, Saydulla Mirzayev, Qobiljon Tohirov, 
o‘zbek tilshunosligi bo‘yicha Xudoyberdi Doniyorov, Rahmatulla 
Qo‘ng‘urov, Hamdam Berdiyorov kabi ustozlardan saboq oldik. 
SamDUning o‘zbek va tojik filologiyasi fakultetida 1980-1985-yil-
larda, mamlakatda sobiq tuzum mafkurasini ulug‘lash adabi-
yotning yetakchi g‘oyasiga aylangan davrda o‘qidik. Shunday 
bo‘lsa-da, yuqori kurs bo‘lgan sayin milliy adabiyot kelajagi uchun 
qayg‘uradigan olimlarni yaqindan anglay bordik. Ilhom akaning 
maslahati bilan fakultetda professor Nuriddin Shukurov asos 
solgan “Shalola” she’riyat klubiga a’zo bo‘ldim. Klubni Ilhom aka 
boshqarar edi. Biz Samarqanddagi oliygohlarda o‘qiydigan tala-
balar “Shalola”ning navbatdagi yig‘ilishini intiq bo‘lib kutar va har 
bir uchrashuvdan bir olam taassurotlar bilan qaytar edik. Ayniqsa, 
ustoz Nuriddin Shukurov ishtirok etgan yig‘ilish “Shalola”chilar 
uchun haqiqiy bayramga aylanardi. G‘afur G‘ulom ijodining haqiqiy 
bilimdoni bo‘lgan Nuriddin Shukurovning qo‘llarini oldinga siltab 
“Zo‘r karvon yo‘lida yetim bo‘tadek intizor ko‘zlarda halqa-halqa 
yosh...” deb she’r o‘qishlari o‘sha davrda o‘qigan ko‘pchilik tala-
balarning haligacha yodida.

Ilhom Hasanov adabiyot darslari va to‘garaklarda badiiy 
ijod, jahon va o‘zbek adabiyoti muammolari haqida bilim berish 
barobarida ijodga endigina qadam qo‘ygan talabalarga yo‘l-yo‘riq 
ko‘rsatar, qimmatli maslahatlar beruvchi, o‘zbek mumtoz asarlari 
bilimdoni, noyob iqtidor egasi, hayotini o‘zbek adabiyoti rivojiga 
bag‘ishlagan fidoyi olim, o‘ziga xos uslubda ijod qiluvchi yozuvchi 
edi. U bosh bo‘lib o‘tkazgan “Shalola” yig‘ilishiga nafaqat Samar-

qandda tahsil oluvchi talabalar, balki viloyatning olis tumanlaridan 
ijodkorlar, she’riyat ixlosmandlari ham kelganligi, ishtirokchilar 
zalga sig‘may qolganligi ham esimda.

Yana bir e’tiborli tomoni, Ilhom Hasanovning darsdan so‘ng 
talabalar bilan ishlashga vaqt topa olishi, har bir talaba bilan 
individu al shug‘ullanishi edi. Domlaning har bir talabaning is-
mini yoddan bilishi hammani hayratda qoldirardi. Darsdan so‘ng 
fakultet o‘quv zalida domla tavsiya qilgan kitoblarni konspekt-
lashtirar ekanmiz, tushunmay qolgan joylarni kafedrada yoki o‘quv 
zalida kitob mutolaa qilib o‘tirgan Ilhom Hasanovdan so‘rab olar-
dik. Ilhom aka bir savolimizga javob berishda bir necha kitoblar-
dan mavzuga daxldor misollar keltirar, mavzuni to‘liq tushunib ol-
gunimizcha misol keltiraverardi. Eng qizig‘i, “Adabiyotshunoslikka 
kirish” bo‘yicha imtihon topshirganimizda Ilhom aka aynan o‘sha 
mavzu bo‘yicha savol berib, go‘yo munozarani davom ettirgandek 
bo‘lardi. Bunda talabalar o‘zini erkin tutar, tutilib qolmas, javobla-
rini misollar bilan isbotlashga intilardi. Agar tutilib qolsa, domla 
bitta so‘z bilan mavzuni talabaning yodiga tushirar, to‘g‘ri yo‘lga 
boshqarib yuborardi. Shu bois har bir talaba imtihondan yiqil-
maslik uchun emas, balki Ilhom akaning oldida qizarib qolmaslik 
uchun tinmay kitob o‘qirdi. Ana shunday ustoz edi Ilhom Hasanov!

Xalqimizda “Tog‘dan qanchalik uzoqlashganing sayin uning 
buyukligini anglab borasan,” degan gap bor. Bugun qo‘limda 
Ilhom akaning hikoyalari, drama va tarjimalari jamlangan “Tun 
tongga tutash” kitobini tutib turar ekanman, bu gaplarning ne-
chog‘lik hayotiy haqiqat ekanligini yana bir karra anglayapman. 
Kitobdan yozuvchining o‘n beshta hikoyasi, “Biri kam dunyo” 
dramasi, yettita adabiy-tanqidiy maqolasi, tarjimalari va taniqli yo-
zuvchilarning Ilhom aka haqidagi xotiralari o‘rin olgan. Hiko yalarni 
o‘qir ekansiz, voqealar shunchaki to‘qib chiqarilgan uydirmalar 
emasligi, balki yozuvchi ularni hayotdan olganligi, har bir hod-
isa uning teran nigohidan o‘tgan hayotiy haqiqatlar ekanligiga 
amin bo‘lasiz. Hikoyalarni shunchaki hikoyadek o‘qib bo‘lmaydi. 
Ularning har biri ortida inson taqdiri turganligini his qilasiz, o‘qish 
jarayonida voqealar ichiga kirib ketasiz va qahramon bilan birga 
yurasiz, unday fikrlaysiz, kulsa, sizning ham yuzingizga tabassum 
yuguradi, yig‘lasa, ko‘nglingizni g‘am bosadi. Har bir hikoya bir 
tarix, bir dard, bir armon, ko‘ngil faryodi, yaratuvchiga iltijosi de-
gan xulosaga kelasiz. 

Ilhom Hasanov individual uslubining o‘ziga xosligi shundaki, 
hikoyalarda voqealar rivoji bir tekis davom etmaydi. O‘rni bilan 
berilgan ichki nutq ko‘rinishlari, badiiy-psixologik tahlillar asarning 
estetik ta’sirchanligini ta’minlagan. Badiiy tasvir shunday mahorat 

bilan beriladiki, kitobxon hayotiy haqiqat va badiiy haqiqat che-
garasini aniq belgilab ololmay qoladi va barcha voqealar rivojini 
rost idrok qiladi. Ilhom Hasanovning hikoyalarini birin-ketin birdan 
o‘qib bo‘lmaydi. Har bir hikoyasining o‘ziga yarasha “yuk”i bor. 
Uning “Ota” hikoyasini o‘qib, otaning ichki kechinmalari, azob 
beruvchi xotiralari o‘zingizga o‘tganligini, ko‘nglingizni mahzun-
lik egallaganligini sezasiz. “Muhabbat” hikoyasida esa Ziyoning 
turmush zarbalari oldida qiynalib qolganligi ko‘nglingizda achinish 
tuyg‘ularini uyg‘otadi. “Keng uyning kelinchagi” hikoyasida oilaviy 
munosabatlar, muhabbat va nafrat chegarasida yashash azoblarini 
boshidan o‘tkazayotgan kelinchak iztiroblari badiiy ifodalangan. 

Ilhom Hasanovning ilk ijod namunalaridan biri bo‘lgan “Safar” 
hikoyasi o‘zining kompozitsion qurilishi bilan ajralib turadi. Birgina 
shu asar to‘g‘risida qisqacha mulohaza yuritsak. Hikoya qahramo-
ni bo‘lgan Safarning xatti-harakati, syujetiga asos bo‘lgan vo-
qealar tabiiyligi bilan o‘quvchi e’tiborini o‘ziga jalb qiladi. Asar qish 
mavsumi tasviri bilan boshlangan. Ayrim o‘rinlarda tasvir shuncha-
lik jonliki, kitobxon o‘zini go‘yo hikoyada tasvirlangan qishloqda 
deb his qiladi, qishning izg‘irin sovug‘ini his qiladi: Tun sukunatini 
qiyshiq darichaning cho‘ziq g‘ijirlashi buzdi. Jimitday bola qo‘li-
da o‘roq, paxtasi to‘zigan yirtiq to‘ni ustidan beliga arqon o‘rab 
ko‘chaga chiqdi. Yumshoq qorni g‘archillatib bosgancha yerdan 
ko‘z uzmay tez-tez yurib ketdi. Qishloqdan chiqib, dala tomon 
burildi. G‘o‘zapoyasi beligacha qorga ko‘milgan maydon boshida 
to‘xtadi. Qo‘llarini bir-biriga ishqab, “kuh-kuh”lab isitgan bo‘ldi, 
egilib g‘o‘zapoya o‘rishga tushdi.

G‘o‘zapoya muzday qotgan. Sovuq bolaning qo‘llarini karaxt 
qilib tashladi. U go‘yo buni sezmagandek burnini tez-tez tortib, 
uyda yotgan bemor onasini o‘ylardi. Shu topda ona sovuq uyda, 
ko‘zlarini eshikka qadab uni kutyapti. Sandalni isitishga, tandirni 
bir qizdirib olishga yetadigan o‘tin o‘rsa edi. Uy bir oz isigach, ona 
ham tezroq oyoqqa turarmidi...

Qishda qiynalib yashayotgan ona va bola to‘g‘risida ma’lu-
motga ega bo‘lgan o‘quvchi voqeaning davomi bilan qiziqadi va 
hikoyani o‘qish davomida bolaning pochtalonga duch kelishi va 
otasining frontda halok bo‘lganligini eshitganidagi ruhiy ho-
lat tasviriga duch keladi. Safar bu xabardan gangib qoladi va 
onasining sog‘ligini o‘ylab, bu haqda onasiga aytmaslikka qaror 
qiladi. Ammo dardlarini ichiga sig‘dira olmay, yig‘layotgan itiga 
so‘zlaydi: 

Safar itni quchoqlab cho‘kkaladi, boshini boshiga surkadi.
- Sen ham eshitdingmi, Momiqjon? Endi nima qilamiz, onamga 

nima deymiz?.. Mayli, sen yig‘la, men uchun ha yig‘la, men esa 
yig‘lamasligim kerak, men endi bola emasman, tushunyapsanmi?

It unga yosh to‘la ko‘zlarini iltijo va umid bilan tikib turardi.
Har bir hikoyani o‘qigach, uning ta’sirida o‘ylar girdobida qolar 

ekansiz, yozuvchiga bu voqealarni qog‘ozga tushirish qanchalik 
mashaqqatli bo‘lganligini ich-ichingizdan his qilasiz.

Ilhom akaning suhbatlarida eshitgan ko‘plab gaplarning asli-
da hikmat ekanligini, adabiyot muammolari, badiiy ijod taqdiri 
haqidagi fikrlari endi xuddi bashoratday bo‘lib tuyuladi. Bu borada 
Ilhom akaning shogirdlaridan biri bo‘lgan Bahodir Qobul “Oldin-
roq his etish... Iste’dod degani balki shudir. Fozillik ham shu 
bo‘lsa kerak, ehtimol. Olimligu odamiylik desayam bo‘lar, balki...
Adolatsizlik oldidagi, adolatsizlikka uchragan va adolat muhokama 
etilayotgan yig‘ilishlardagi holatlarini, jon kuydirishlarini tasvirlash 
uchun, avvalo, odam o‘sha tabiatga sazovor bo‘lishi lozim. Ilhom 
aka mening ko‘z o‘ngimda har bir harakati bilan zulmatlarni bir 
qarashda chekinishga majbur qiladigan qilichday bo‘lib qolavera-
di”, deganda ming karra haq. 

Ilhom aka bugun oramizda bo‘lmasa-da, asarlarida, do‘stlari va 
shogirdlari ko‘nglida yashamoqda. Yozgan kitoblari, dilbar asar-
lari har bir o‘quvchini “Tun tongga tutash”ligidan ogoh etmoqda. 
Zero, ijodkor umrining mazmuni ham shunda!

Tolib JO‘RAYEV, 
filologiya fanlari nomzodi.

Yaxshig‘a ko‘z tutdim-u, shirin zabone topmadim. 
Bog‘ni barpo etdim-u bir bog‘bone topmadim. 
Tole in’om etdim-u baxtdin nishone topmadim, 
Mehr ko‘p ko‘rguzdim, ammo mehribone topmadim, 
Jon base qildim fido, oromijone topmadim. 

Dahr ichinda men o‘zimdek xoksore ko‘rmadim, 
Kuzni ko‘rdim, qishni ko‘rdim, lek bahore ko‘rmadim. 
Intizor bo‘ldum, valekin intizore ko‘rmadim, 
G‘am bila jonimg‘a yettim, g‘amgusore ko‘rmadim, 
Hajr ila dilxasta bo‘ldum, dilsitone topmadim. 

Ne qaro ko‘z, ne shirin so‘zlar qilurlar qasdi jon, 
Qasdi jon etgan go‘zallar qo‘ymag‘ay hargiz omon. 
Ham olur jon, ham malomat aylag‘aylar begumon, 
Ishq aro yuz ming malomat o‘qiga bo‘ldum nishon, 
Bir kamon abro‘da tuzluqdin nishone topmadim. 

Boshlar uzra abri boron tinmayin solmish suron, 
Ashklarim selobidan to‘lgay hovuzlar begumon. 
Har kishi hayron qolur bul ko‘nglima boqqan zamon, 
Ko‘nglim ichra sarv o‘qdir, g‘uncha-paykon, gul-tikon, 
Dahr bog‘i ichra mundoq gulistone topmadim. 

Ishq aro kuysam-da yuzni o‘zga yoqqa burmadim, 
Ming taraddud birla lekin ishqda sokin turmadim. 

Bir nafas shodmon bo‘libkim, davr-u davron surmadim, 
Husn mulki ichra sendek shohi zolim ko‘rmadim, 
Ishq ko‘yida o‘zimdek notavone topmadim. 

Qancha shoirlar yaratmish ikki dilxun qissasin, 
Farhod-u Shirin bila Layli-yu Majnun qissasin, 
Cho‘ldagi sayrona-yu hamda Bihistun qissasin, 
Ko‘p o‘qudum Vomiqu Farhodu Majnun qissasin, 
O‘z ishimdan bul-ajabroq dostone topmadim. 

Navjuvon ichinda bo‘lsin, ey Navoiy, garchi men, 
Ko‘p yamon ichinda bo‘lsin, ey Navoiy, garchi men, 
Xonumon ichinda bo‘lsin, ey Navoiy, garchi men
Ul amon ichinda bo‘lsin, ey Navoiy, garchi men
Bir zamon ishqida mehnatdin amone topmadim. 

Har bir ishda ul tag‘ofil bandasin yuz qatla xayf, 
Oqil ermas, g‘ofili arzandasin yuz qatla xayf. 
Mavluda, ayt, dahri dunning shikvasin yuz qatla xayf, 
Tab’ ganjidin maoniy xurdasin yuz qatla xayf, 
Kim nisor etmakka shohi xurdadone topmadim. 

Mavluda RO‘ZIYEVA,
Ishtixon tumani.

Tomirimda oqqan zarra tomchi qon 
Mening Vatanimdir, muhabbatimdir.
Har tola sochimdan tovonimgacha 
Vatanga sevgimdir, sadoqatimdir.

Hech bir ta’riflarsiz sevaman uni,
Madhiga so‘z izlab lolu hayronman.
Aslida mening ham o‘zim bir Vatan,
Bag‘rida yayragan erka jayronman.

Vatan farzand uchun kechib suv, olov,
Bir burda non uchun tinmagan tandir.
Ayozli kunlarda muzlab oyog‘i
Dadam dalalarda chopgan tikondir.

Vatan - onam ekkan ul gulu rayhon,
Tong sahar hovlimga sepilgan suvdir.
Tuprog‘in hididan hanuz sarmastman,
Bu ishqdan tillarim gungu soqovdir

Vatan - ustoz degan nomga sadoqat,
Bir umr halollik nonini yegan.
Yaratgan ko‘ksiga taqqan nishonin,
Oqil farzandlarning padari degan.

Vatan - kelinlarin alqab avaylab,
O‘g‘lining ko‘ngliga qaragan onam.
Muhabbatin qo‘shib zuvalasiga
Bizga issiq nonlar yopgan qaynonam.

Vatan nima bilasizmi, do‘st?
Vatan yo‘llarimga intiq ukamdir.
Sog‘inchi onamning yuragida dog‘,
Jannat bog‘larida yurgan og‘amdir.

Vatan - bolalarim shodon kulgusi,
Tunlari kechajak orom, uyqusi.
Kunlik hayotiga dasturi amal
Begimning lafzidir, eng sof tuyg‘usi.

Vatan momolarim aytgan alladir,
Qadim ohanglardir qadim yalladir.
Kechalar termulib “O‘tgan kunlar”ga
Qodiriy ko‘zimga ekkan joladir.

Vatan Navoiydur va Bobur bobom,
Tunlari chirog‘i o‘chmagan sira.
Yurtning otashida yonib yuragi 
Bizlarga qoldirgan o‘chmas xotira.

Minglab topilajak Temurlari-yu
Rumiylari bordir O‘zbekistonning.
To‘maris, Nodira avlodi bo‘lgan
Men ham bir zarrasi o‘sha Vatanning. 

Hech bir ta’riflarsiz sevaman uni. 

Gulchiroy OLTIN,
Paxtachi tumani.

Olimlar so‘nggi 200 yil ichida 
sog‘lom odamlarning o‘rtacha tana 
harorati deyarli 0,6 darajaga – Selsiy 
bo‘yicha 37 darajadan 36,4 darajaga 
tushganini aniqladi. Ilgari shifokorlar 
tananing normal harorati pasayishi 
ko‘plab yuqumli kasalliklarni mag‘lub 
etgan zamonaviy sivilizatsiyaning “yot 
ta’siri”, deb o‘ylashgan. Gigiyena va 
emlash tufayli turli qo‘zg‘atuvchilarni 
keltirib chiqaradigan yashirin 
yallig‘lanish jarayonlari kamaygan va 
inson tanasida ular bilan kurashish 
uchun qo‘shimcha issiqlik sarflashiga 
ehtiyoj kamaygan, deb ishonilgan. 

Oxirgi farazlardan yana biri: 
odamlar tashqi muhitni moslashtirishi 
(isitish va konditsioner tizimlari 
o‘rnatish) tufayli tana “ortiqcha” 
issiqlik hosil qilmay qo‘ygan.

Ma’lum bo‘lishicha, odam 
qanchalik kam muloqot qilsa, 
miyaning defolt-tizimi faolroq 
ishlaydi: bu tizim xotiralar, kelajakni 
rejalashtirish yoki taxminiy senariylar 
taqdim etish kabi murakkab fikrlash 
jarayonlari uchun “mas’ul”.

Olimlar buni shunday 
izohlaydi: melatonin - “uyqu 
gormoni” saraton hujayralari 
rivojlanishining oldini olishga 
yordam beradi. Uyqudan oldingi 
sport esa uxlashga xalaqit berib, 
melatoninga to‘sqinlik qiladi.

Ular hid sezmay qoladi va 
nektarni kamroq to‘plashadi. Dunyoda 
kamayib ketayotgan asalarini saqlab 
qolish uchun pestitsid va boshqa 
kimyoviy moddalardan voz kechishning 
o‘zi yetarli emas. Benzin va dizel 
yoqilg‘isida ishlaydigan mashinalar 
kamaysa foydali.

Internet ma’lumotlari asosida 
Gulnora XOLDOROVA tayyorladi.

SO‘Z GAVHARIN TERMOQ SAODATI
Davralarda biror yangi kitob haqida fikr yuritilganda, asarning mavzusi, ba-

diiyligi, psixologik tahlili asosiy e’tiborda bo‘ladi. Asarda mavzusi to‘g‘ri tan-
langanligi, voqealarning hayotiy voqelikka qay darajada mos kelishi, badiiy-es-
tetik ta’sirchanligiga qarab baho beriladi. Bugungi kun o‘quvchisini ishontirish, 
hayratga solish ancha mushkul vazifa. O‘quvchining asar to‘g‘risida muayyan 
xulosalarga kelishida uning asar muallifi haqida ma’lumotga ega bo‘lishi ham 
muhim. Tahririyatda qo‘limga sovg‘a deya tutqazishgan “Tun tongga tutash” 
nomli kitobning muqovasiga ko‘z tashlar ekanman, ichimda nimadir uzilganday 
bo‘ldi, ko‘ksimda bir hayajonli titroq uyg‘ondi. Go‘yo uzoq yillardan beri sog‘in-
gan, qo‘msagan kishimni ko‘rgandek holatga tushdim. Kitob muallifi o‘tgan asr 
90-yillari Samarqand adabiy muhitining ko‘zga ko‘ringan vakillaridan biri, ad-
abiyotshunos olim Ilhom Hasanov edi. Xonamga kirdimu, kitobni o‘qishga kirish-
dim. Kitobni o‘qir ekanman, ko‘z oldimda Ilhom Hasanovning sodda va o‘ychan 
siymosi qad rostlagandek bo‘ldi, adabiyot to‘garaklaridagi jo‘shqin so‘zlashlari 
bir-bir ko‘z oldimdan o‘tdi. O‘zbekiston Yozuvchilar uyushmasi homiyligida chop 
etilgan bu kitobga yozilgan so‘zboshida yozuvchi Xayriddin Sultonovning “Biz – Ilhom-
jonning yoru do‘stlari uning favqulodda jiddiyatiga, aql-zakovatiga, ilmiy-badiiy salohiyatiga hamisha 
hayron qolar edik. Yuragimiz to‘liqib, havas qilar edik. U yigirma besh yoshida salmoqli tadqiqot yaratgan, 
fan nomzodi darajasiga erishgan, doktorlikni yoqlash taraddudida edi. Ilhomjon adabiyot dardi bilan yashardi. Nurli 
qalamidan to‘kilgan sof, sodda, samimiy satrlar goh qissa bo‘lib, goh hikoya bo‘lib kitobxon qalbiga yo‘l izlardi”, degan 
fikrlari kishini to‘lqinlantiradi. Ilhom akani taniganimga ham qariyb yarim asrga yaqin vaqt o‘tib qo‘yibdi. 

Topmadim Vatan nima?
(Alisher Navoiy g‘azaliga muxammas) 

Muammo samolyot ortida 
qoluvchi mayda muz kristalli zich 
qatlamga ega harakat chizig‘ida. 
Ushbu kristallar Yer yuzasidan 
ko‘tarilgan issiqlikni aks ettiradi, 
issiqxona effektini kuchaytiradi va 
global isishni oshiradi. Agar samolyot 
7,5 kilometr balandlikda uchsa, 
inversion chiziq deyarli bo‘lmaydi. 
19 kilometr balandlikka ko‘tarilsa, 
samolyot iqlimga zarar keltiradi.

Mushtariy ilhomi


